
Y Pwyllgor Materion Cyfansoddiadol a Deddfwriaethol
Adroddiad: CLA(4)-04-12 : 20 Chwefror 2012
Mae’r Pwyllgor yn cyflwyno’r adroddiad a ganlyn i’r Cynulliad:

Offerynnau nad ydynt yn cynnwys unrhyw faterion i’'w codi o dan
Reol Sefydlog 21.2 neu 21.3

Offerynnau’r weithdrefn penderfyniad negyddol

CLAS85 - Rheoliadau Timau Integredig Cymorth i Deuluoedd
(Cyfansoddiad Timau a Swyddogaethau Byrddau) (Cymru) 2012
Gweithdrefn: Negyddol.

Fe’u gwnaed ar: 30 lonawr 2012.

Fe’u gosodwyd ar: 31 lonawr 2012.

Yn dod i rym ar: 28 Chwefror 2012

CLAS8G6 - Rheoliadau Timau Integredig Cymorth i Deuluoedd
(Swyddogaethau Cymorth i Deuluoedd) (Cymru) 2012
Gweithdrefn: Negyddol.

Fe’'u gwnaed ar: 30 lonawr 2012.

Fe’'u gosodwyd ar: 31 lonawr 2012.

Yn dod i rym ar: 28 Chwefror 2012

CLA87 - Rheoliadau Timau Integredig Cymorth i Deuluoedd
(Adolygu Achosion) (Cymru) 2012

Gweithdrefn: Negyddol.

Fe’u gwnaed ar: 30 lonawr 2012.

Fe’'u gosodwyd ar: 31 lonawr 2012.

Yn dod i rym ar: 28 Chwefror 2012

CLAS8S8 - Rheoliadau Marchnata Hadau (Cymru) 2012
Gweithdrefn: Negyddol.

Fe’u gwnaed ar: 1 Chwefror 2012.

Fe’'u gosodwyd ar: 2 Chwefror 2012.

Yn dod i rym ar: 27 Chwefror 2012

Nododd y Pwyllgor fod y Rheoliadau hyn yn disodli sawl cyfres o
Reoliadau a oedd yn Saesneg yn unig ac yn gweithredu (yn llawn neu’n
rhannol) nifer o Gyfarwyddebau a Phenderfyniadau Ewropeaidd
ynghylch marchnata hadau. Nododd y Pwyllgor hefyd mai dyma’r tro



cyntaf i reoliadau marchnata hadau gael eu gwneud yn Gymraeg a’i fod
yn gwerthfawrogi’r gwaith a wnaed gan Lywodraeth Cymru i ddarparu
deddfwriaeth ar hyn yn ddwyieithog a datblygu terminoleg yn Gymraeg
ar y pwnc technegol iawn hwn. Cytunodd y Pwyllgor i ysgrifennu at
John Griffiths AC, Gweinidog yr Amgylchedd a Datblygu Cynaliadwy i
fynegi’r gwerthfawrogiad hwn.

CLA89 - Gorchymyn Ardaloedd Rheoli Mwg (Lleoedd Tan Esempt)
(Cymru)2012

Gweithdrefn: Negyddol.

Fe’i gwnaed ar: 1 Chwefror 2012.

Feii gosodwyd ar: 2 Chwefror 2012.

Yn dod i rym ar: 27 Chwefror 2012

CLA90 - Gorchymyn Diwydiant Cig Coch (Dynodi Cigyddwyr ac
Allforwyr) (Cymru) 2012

Gweithdrefn: Negyddol.

Fe’i gwnaed: 1 Chwefror 2012.

Fe’i gosodwyd: 2 Chwefror 2012.

Yn dod i rym ar: 1 Ebrill 2012

CLA91 - Rheoliadau Addysg (Y Diwrnod Ysgol a'r Flwyddyn Ysgol)
(Cymru) (Diwygio) 2012

Gweithdrefn: Negyddol.

Fe’'u gwnaed ar: 1 Chwefror 2012.

Fe’u gosodwyd ar: 2 Chwefror 2012.

Yn dod i rym ar: 24 Chwefror 2012

CLA93 - Rheoliadau lechyd Planhigion (Ffioedd Arolygu Mewnforio)
(Cymru) (Diwygio) 2012

Gweithdrefn: Negyddol.

Fe’u gwnaed ar: 2 Chwefror 2012.

Fe’u gosodwyd ar: 7 Chwefror 2012.

Yn dod i rym ar: 29 Chwefror 2012

CLA94 - Rheoliadau Tir Halogedig (Cymru) (Diwygio) 2012
Gweithdrefn: Negyddol.

Fe’u gwnaed ar: 3 Chwefror 2012.

Fe’'u gosodwyd ar: 7 Chwefror 2012.

Yn dod i rym ar: 6 Ebrill 2012

CLA92 - Rheoliadau Strategaethau ar gyfer Gofalwyr (Cymru)
(Diwygio) 2012

Gweithdrefn: Negyddol.

Fe’u gwnaed ar: 3 Chwefror 2012.

Fe’u gosodwyd ar: 7 Chwefror 2012.

Yn dod i rym ar: 29 Chwefror 2012



Nododd y Pwyllgor for y Rheoliadau hyn yn diwygio Rheoliadau
Strategaethau ar gyfer Gofalwyr (Cymru) 2011, a oedd yn ei gwneud yn
ofynnol i awdurdodau dynodedig gyhoeddi eu strategaethau yn
Gymraeg ac yn Saesneg oni bai nad yw'n rhesymol ymarferol i wneud
hynny. Mae’r Rheoliadau hyn yn dirymu rheoliad 9(7) o Reoliadau
2011 er mwyn osgoi unrhyw awgrym bod y fersiynau Cymraeg a
Saesneg o’r strategaethau yn cael eu trin yn wahanol.

Nododd y Pwyllgor fod y Rheoliadau yn cael eu gwneud yn unol ag
ymateb y Dirprwy Weinidog yn y ddadl yn y Cyfarfod Llawn ar 6
Rhagfyr 2011 i Adroddiad y Pwyllgor dyddiedig 2 Rhagfyr 2011 ar
Reoliadau 2011. Penderfynodd y Pwyllgor ysgrifennu at Gwenda
Thomas AC, y Dirprwy Weinidog Plant a Gwasanaethau Cymdeithasol i
fynegi’r gwerthfawrogiad hwn.

Offerynnau’r weithdrefn penderfyniad cadarnhaol
Dim

Offerynnau sy’n cynnwys materion i’w codi gyda’r Cynulliad o dan
Reol Sefydlog 21.2 neu 21.3

Offerynnau’r weithdrefn penderfyniad negyddol

CLA95 - Rheoliadau Personau Anabl (Bathodynnau ar gyfer
Cerbydau Modur) (Cymru) (Diwygio) 2012

Gweithdrefn: Negyddol.

Fe’'u gwnaed ar: 3 Chwefror 2012.

Fe’u gosodwyd ar: 7 Chwefror 2012.

Yn dod i rym ar: 1 Mawrth 2012.

Cytunodd y Pwyllgor ar yr Adroddiad o dan Reol Sefydlog 21.2 ar yr
offeryn statudol hwn, sydd wedi’i atodi fel Atodiad 1.

Busnes arall

Cynnig drafft yr Undeb Ewropeaidd ar gyfer cyfarwyddeb ar
gaffael cyhoeddus - mater posibl i'w drafod yn ymwneud a
sybsidiaredd

Trafododd y Pwyllgor lythyr gan Nick Ramsay AC, Cadeirydd y Pwyllgor
Menter a Busnes a Julie James AC, Cadeirydd y Grwp Gorchwyl a
Gorffen ar Bolisi Caffael yr UE at y Gweinidog Cyllid ac Arweinydd y Ty
yn mynegi pryder y Pwyllgor Menter a Busnes ynghylch dwy agwedd ar
gynnig drafft y Comisiwn Ewropeaidd ar gyfer cyfarwyddeb ar gaffael
cyhoeddus'. Trafododd y Pwyllgor oblygiadau cyfreithiol y cynnig a

' COM(2011)896: Proposal for a DIRECTIVE OF THE EUROPEAN PARLIAMENT AND OF
THE COUNCIL on public procurement



http://ec.europa.eu/internal_market/publicprocurement/modernising_rules/reform_proposals_en.htm
http://ec.europa.eu/internal_market/publicprocurement/modernising_rules/reform_proposals_en.htm

chytunodd i osod adroddiad gerbron y Cynulliad yn mynegi ei
bryderon ynghylch agwedd sybsidiaredd y corff trosolwg cenedlaethol
(Erthygl 84.1 o’r Gyfarwyddeb ddrafft) a chodi’r pryderon hyn gyda
Phwyllgorau Ewropeaidd perthnasol Senedd y DU, yn unol a’r dull
rhybuddio brys a nodwyd ym Mhrotocol 2 o Gytuniad Lisbon 2.

Cytunodd y Pwyllgor hefyd i ysgrifennu at y Comisiwn Ewropeaidd i
fynegi ei bryderon yn uniongyrchol, gan gydnabod na fydd hyn yn cael
ei ystyried fel rhan o broses ffurfiol y ddull rhybuddio brys ar
sybsidiaredd.

David Melding AC
Cadeirydd y Pwyllgor Materion Cyfansoddiadol a Deddfwriaethol

20 Chwefror 2012

> PROTOCOL (No 2) ON THE APPLICATION OF THE PRINCIPLES OF SUBSIDIARITY AND
PROPORTIONALITY. Ar gael ar wefan EUR-LEX


http://eur-lex.europa.eu/JOHtml.do?uri=OJ:C:2010:083:SOM:EN:HTML

Atodiad 1
Y Pwyllgor Materion Cyfansoddiadol a Deddfwriaethol
(CLA(4)-04-12)

CLA95

Adroddiad gan y Pwyllgor Materion Cyfansoddiadol a
Deddfwriaethol

Teitl: Rheoliadau Personau Anabl (Bathodynnau ar gyfer Cerbydau
Modur) (Cymru) (Diwygio) 2012

Gweithdrefn: Negyddol

Bydd y Rheoliadau hyn yn diwygio Rheoliadau Personau Anabl
(Bathodynnau ar gyfer Cerbydau Modur) (Cymru) 2000 (“Rheoliadau
2000”). Mae’r Rheoliadau yn pennu dyluniad newydd ar gyfer y
Bathodyn Glas a ffi’r Bathodyn Glas, yn gwella dulliau gweinyddu a
gorfodi’r cynllun, ac yn gwneud man ddiwygiad i’r meini prawf
ynghylch cymhwystra.

Materion Technegol: Craffu

Nodwyd y pwynt canlynol i gyflwyno adroddiad arno o dan Reol
Sefydlog 21.2 mewn perthynas a’r offeryn hwn.

Mae fersiwn Saesneg y Rheoliadau hyn yn cyfeirio at Atodlen 1; ond y
cyfan a geir yn fersiwn Cymraeg y Rheoliadau hyn yw cyfeiriad at y rhif
1, gan hepgor cyfeiriad at “Atodlen”. Gan hynny, bydd yr ymgais i
fewnosod Atodlen 1 drwy reoliad 2 (9) (c) o’r fersiwn Cymraeg yn
Rheoliadau 2000 yn methu, am nad yw Atodlen 1 yn bod.

[Rheol Sefydlog 21.2 (vi) ei bod yn ymddangos bod gwaith drafftio'r
offeryn neu’r drafft yn ddiffygiol neu ei fod yn methu a bodloni
gofynion statudol; a (vii) ei bod yn ymddangos bod anghysondebau
rhwng ystyr testun Cymraeg a thestun Saesneg yr offeryn neu’r drafft].

Rhinweddau: Craffu

Ni nodwyd unrhyw bwyntiau i gyflwyno adroddiad arnynt o dan Reol
Sefydlog 21.3 mewn perthynas a’r offeryn hwn.

David Melding AC
Cadeirydd y Pwyllgor Materion Cyfansoddiadol a Deddfwriaethol

Chwefror 2012

Mae’r Llywodraeth wedi ymateb fel a ganlyn:



Rheoliadau Personau Anabl (Bathodynnau ar gyfer Cerbydau
Modur) (Cymru) (Diwygio) 2012

Mae’r Llywodraeth yn derbyn y pwynt adrodd bod man wall
teipograffyddol yn y testun Cymraeg ac mae’n fodlon y caiff ei gywiro
adeg cyhoeddi’r Rheoliadau.



